
आर्द्रभूमि के लाभ के बारे में जागरुकता
3542. 	श्री हरिवंश: 
	क्या पर्यावरण, वन और जलवायु परिवर्तन मंत्री यह बताने की कृपा करेंगे कि:
(क) 	क्या सरकार की देश में आर्द्रभूमि के लाभ के बारे में जागरुकता फैलाने की कोर्इ योजना है;
(ख) 	यदि हां, तो विगत दो वर्षों के दौरान इस संबंध में क्या-क्या पहल की गर्इ है; और
(ग) 	यदि नहीं, तो क्या सरकार इस संबंध में प्रभावी कदम उठाने पर विचार करेगी?
उत्‍तर
पर्यावरण, वन और जलवायु परिवर्तन राज्‍य मंत्री (स्‍वतंत्र प्रभार)
(श्री अनिल माधव दवे)
(क) से (ग) 	आर्द्रभूमि के मूल्‍य तथा कार्यों और उनके संसाधनों के उपयोग के बारे में समाज के सभी वर्गों के बीच जागरुकता उत्‍पन्‍न करने के लिए मंत्रालय द्वारा संबंधित राज्‍य सरकारों के सहयोग से प्रत्‍येक वर्ष 2 फरवरी को विश्‍व आर्द्रभूमि दिवस के राष्‍ट्र स्‍तरीय समारोह का आयोजन किया जाता है । पिछले दो वर्षों के दौरान विश्‍व आर्द्रभूमि दिवस समारोह के आयोजन वर्ष 2016 में पश्चिम बंगाल के सुन्‍दरवन में तथा 2017 में भोपाल, मध्‍य प्रदेश की भोज आर्द्रभूमि में किए गए हैं । इनके अतिरिक्‍त, अनेक राज्‍य सरकारों द्वारा भी प्रत्‍येक वर्ष 2 फरवरी को इसी प्रकार विश्‍व आर्द्रभूमि दिवस मनाया जाता है । इन अवसरों पर, अनेक आयोजन किए जाते हैं जिनमें विशेषज्ञों, नीति निर्माताओं,  स्‍कूलों/कॉलेजों/विश्‍वविद्यालयों के विद्यार्थियों तथा अन्‍य हितधारकों को लेकर विभिन्‍न स्‍तरों पर पैनल विमर्श, सांस्‍कृतिक कार्यक्रम, प्रदर्शनियां/पेंटिंग प्रतियोगिताएं/स्‍लोगन प्रतियोगिताएं/क्विज शामिल हैं।
	'राष्‍ट्रीय जलीय पारिप्रणाली संरक्षण योजना' (एनपीसीए) की केन्‍द्रीय प्रायोजित स्‍कीम, जो इस समय केन्‍द्र सरकार तथा संबंधित राज्‍य सरकारों के बीच लागत भागीदारी आधार पर चल रही है, के अन्‍तर्गत संबंधित राज्‍यों को अभिनिर्धारित आर्द्रभूमियों तथा झीलों में विभिन्‍न प्रकार के संरक्षण कार्यकलाप करने के लिए वित्‍तीय सहायता प्रदान की जाती है ।  किए जा रहे विभिन्‍न कार्यकलापों में पैम्‍फलेटों, विडियो फिल्‍मों, व्‍याख्‍या केन्‍द्रों की स्‍थापना तथा होर्डिंगों इत्‍यादि के माध्‍यम से आर्द्रभूमि के मूल्‍य तथा कार्यों के बारे में स्‍थानीय लोगों और हितधारकों के बीच जानकारी तथा जागरूकता का सृजन करना भी शामिल है । पिछले दो वर्षों के दौरान देश के विभिन्‍न भागों में विभिन्‍न शैक्षिक संगठनों/अनुसंधान संस्‍थानों/राज्‍य सरकारों के सहयोग से आर्द्रभूमि तथा झीलों के संरक्षण पर अनेक कार्यशालाओं और प्रशिक्षण कार्यक्रमों के आयोजन भी किए गए हैं ।  

